Mawrth 2009

Annwyl Gynrychiolydd,

Mae pecyn cyntaf 2009 yn cynnwys: 

· Ffurflenni ymaelodi ar gyfer 2009: Cysylltwch â’r Brif Swyddfa os dymunwch gael rhagor ohonynt. Gofynnwn i chi gael gwared ar unrhyw daflenni o flynyddoedd blaenorol.  Cofiwch fod modd ymaelodi trwy wefan UCAC hefyd.

· Yr Athro: Dyma’r rhifyn diweddaraf; gofynnwn i chi ei osod mewn man amlwg yn ystafell yr athrawon.

· Taflen Wybodaeth: Rheolau Cyflenwi o fis Medi 2009 ymlaen (cyngor ar 
‘gyflenwi’n anaml’ – ‘rarely cover’).
· Poster: i’w arddangos yn ystafell yr athrawon

Swyddfa newydd!

Mae UCAC wedi symud o’i swyddfa ym Mhen Roc i’w swyddfa newydd ar Ffordd Penglais, Aberystwyth. 

Noder y cyfeiriad post newydd ar waelod y dudalen.  Mae’r rhifau ffôn a ffacs, a’r cyfeiriadau e-bost yn aros yr un fath.  Cofiwch alw draw os byddwch chi yn y cyffiniau.

Cardiau aelodaeth

Mae Cerdyn Aelodaeth newydd sbon wedi’i anfon yn ddiweddar at bob aelod sy’n talu drwy ddebyd uniongyrchol.  Bydd cardiau’n cael eu hanfon yn fuan iawn at yr aelodau sy’n talu â siec.
Os oes unrhyw broblem, cysylltwch â’r Brif Swyddfa.
Y Gynhadledd Flynyddol
Cynhelir Cynhadledd Flynyddol UCAC eleni yng ngwesty’r Metropole, Llandrindod, ar 24-25 Ebrill.

Y siaradwr gwadd eleni fydd Yr Athro David Hawker, Cyfarwyddwr APADGOS.  Testun ei sgwrs fydd ‘Addysg yng Nghymru: Materion Allweddol a Blaenoriaethau.’
Dewiswyd cynrychiolwyr o bob sir yn ystod yn y Cynadleddau Sir, felly bydd cynrychiolaeth o Gymru gyfan yno.  Os oes mater rydych yn awyddus i’w godi, cysylltwch â’ch Ysgrifennydd Sir neu’ch Swyddog Maes, neu mae croeso i unigolion fynychu’r Gynhadledd Flynyddol, ar eu cost eu hun. 
Cysyllter â’r Brif Swyddfa am ragor o wybodaeth.
STRB
Ar 12 Mawrth, aeth dirprwyaeth o UCAC i’r School Teachers Review Body (STRB) yn Llundain, i drafod Tâl Athrawon.  Bu Swyddogion yr undeb ac aelodau o’r Adran Cyflogau, Pensiynau ac Amodau Gwaith yn ymateb am awr i gwestiynu’r Panel.  Mae tystiolaeth ysgrifenedig UCAC ar gael ar y wefan (www.athrawon.com) a bydd adroddiad o’r cyfarfod yn rhifyn nesaf Yr Athro. 
Pryderon?  Cysylltwch â’r Undeb

Mae Swyddogion UCAC yn cwrdd yn gyson â’r Gweinidog Addysg, y Dirprwy Weinidog dros Sgiliau, a Swyddogion APADGOS.  Felly cofiwch os oes unrhyw fater sy’n peri gofid, pryder, neu ddicter, rhowch wybod, a byddwn yn gallu codi’r mater ar eich rhan.
Cyngor a Chymorth i aelodau
Tynnir eich sylw at dudalen 24-5 yn y Blwyddlyfr cyfredol sy’n nodi’r amodau o ran cynnig cyngor a chymorth i aelodau.  Os bydd aelod yn dod atoch i gael cyngor ac arweiniad ar fater sy’n ymwneud â’i waith, dylech ei gynghori i gysylltu â’r Swyddog Maes perthnasol: 

· Swyddog Maes y Gogledd: Eryl Owain
eryl@athrawon.com /  01970 639950

· Swyddog Maes y De: Dilwyn Roberts-Young
dilwyn@athrawon.com /  01970 639950

Pwysleisir na ddylai unrhyw aelod gysylltu â chyfreithiwr heb, yn gyntaf, siarad ag un o Swyddogion UCAC.

Cofiwch gysylltu os oes gennych angen unrhyw gyngor neu gymorth, neu os oes gennych unrhyw awgrymiadau am ffyrdd o wella’r gwasanaeth a gynigir i chi.

Cofion gorau,

Rebecca Williams



Elaine Edwards
Swyddog Polisi



Ysgrifennydd Cyffredinol
